
МИНИСТЕРСТВО ЗА ЖИВОТНА СРЕДИНА И ПРОСТОРНО ПЛАНИРАЊЕ 

Врз основа на член 7 став (5) од Законот за планински патеки („Службен весник на 
Република Македонија” бр. 38/14 и 146/15), министерот за животна средина и 
просторно планирање донесе 

ПРАВИЛНИК  
ЗА ФОРМАТА И СОДРЖИНАТА, КАКО И НАЧИНОТ НА ВОДЕЊЕ НА РЕГИСТАРОТ НА 

ПЛАНИНСКИ ПАТЕКИ 

Член 1 

Со овој правилник се пропишува формата и содржината, како и начинот на водење на 
Регистарот на планински патеки. 

Член 2 

Регистарот на планински патеки (во натамошниот текст: Регистар) се води во форма на 
тврдо вкоричена книга со димензии 430 х 300мм, со поврзани и нумерирани страници. 
Книгата е со темно сини корици и на предната страна има натпис со букви со златна 
боја “Регистар на планински патеки”. 

Странaтa на Регистарот од став 1 на овој член ги содржи следните податоци: 

- реден број; 
- име на патеката; 
- општина/ни; 
- класификација на патеката; 
- категоризација на патеката; 
- локална или национална патека; 
- привремено затворена; 
- трајно затворена и 
- потпис на службено лице. 

Формата и содржината на Регистарот од ставот 1 на овој член се дадени во Прилог, кој 
е составен дел на овој правилник. 

Член 3 

На една страна од Регистарот може да се впишуваат податоци само за еден правен 
субјект. По пополнување на страната на Регистарот се отвара нова страна на која се 
означува страната на Регистарот од која е извршен преносот како и бројот на новата 
страна на Регистарот. 

Регистарот се води во пишана и во електронска форма. 

 



Член 4 

Овој правилник влегува во сила наредниот ден од денот на објавувањето во „Службен 
весник на Република Македонија”. 

Бр.13-2251/1 Министер за животна средина 

17 март 2016 година и просторно планирање, 

Скопје Нурхан Изаири, с.р. 

 


